
دره‌خته‌

خێزانه‌كه‌ خه‌ریكی‌ ئاماده‌كاری‌ بوون 
بۆ سه‌یرانێک. پاش ئه‌وه‌ی‌ هه‌موویان سواری‌ 

ئوتومبیله‌كه‌ بوون، كۆڕه‌ بچكۆله‌كه‌یان )ئاراس( دابه‌زییه‌
 خواره‌وه‌. براكانی‌ بانگیانكرد، به‌ڵام وه‌ڵامی‌ كه‌سیانی‌ نه‌دایه‌وه‌، 
كه‌چی‌ كه‌ باوكی‌ پرسیاری‌ لێكرد، وتی‌ له‌بیریچووه‌ تۆپه‌كه‌ی‌ 

بهێنێت. ئاراس به‌دڵخۆشییه‌وه‌ گه‌ڕایه‌وه‌و تۆپه‌كه‌ی‌ له‌ئامێزگرتبوو. 
ئینجا ئوتومبیله‌كه‌ كه‌وته‌ڕێ‌ به‌ره‌و ئه‌و باخچه‌یه‌ی‌ پڕبوو له‌ سه‌وزایی‌ 
دڵگیـــرو بۆنخۆش. پێـــش ئه‌وه‌ی‌ دابـــه‌زن، باوكیان ئه‌وه‌ی‌ وه‌بیر 
منداڵه‌كانی‌ هێنایه‌وه،‌ كه‌ شوێنكه‌ وێران‌و پیس نه‌كه‌ن‌و وه‌ك خۆی‌
 به‌پاكی‌ جێیبهێڵن. هه‌ریه‌كێك له‌ منداڵه‌كان به‌ئاڕاسته‌یه‌كدا 

ڕایكرد، بۆ ئه‌وه‌ی‌ شوێنێكی‌ گونجاو بۆ خۆی‌ 
بدۆزێتــــــه‌وه‌.

ئاراس بیری‌ له‌ هیچ نه‌ده‌كرده‌وه‌و 
ته‌نیا شه‌قی‌ له‌ تۆپه‌كه‌ی‌ هه‌ڵده‌دا‌و 
به‌جۆشوخرۆشه‌وه‌ دوایده‌كه‌وت. پاش 

ماوه‌یه‌ك ئاراس شه‌قێكی‌ له‌ تۆپه‌كه‌ی‌ هه‌ڵدا، 
به‌رزبووه‌وه‌و به‌ر زه‌وی‌ كه‌وت

ئینجا به‌خێرایی‌ 
خلۆربوه‌وه‌.. ئاراس هه‌وڵیدا 

بیگرێته‌وه‌ بێسوودبوو، هه‌تا بۆ 
خۆی‌ لای‌ دره‌ختێكی‌ مه‌زن جێگیر

بوو كه‌ گه‌ڵا‌و میوه‌ی‌ به‌تام 
جه‌سته‌یان داپۆشیبوو.

ئاراس له‌ دره‌خته‌ مه‌زنه‌كه‌ 
وردبووه‌وه‌، چونكه‌ ئه‌وه‌ یه‌كه‌مین دره‌ختی‌ 
به‌و گه‌وره‌ییه‌ بوو كه‌ له‌ ژیانیدا بینیبووی‌.. 

گه‌ڕایه‌وه‌ بۆ لای‌ دایك‌و باوكی‌، به‌ڵام هه‌ر بیری‌ 
له‌وه‌ ده‌كرده‌وه‌ كه‌ بینیبووی‌. باوكی‌ هه‌ستیكرد 

شتێك ئاراسی‌ سه‌رقاڵكردوه‌، بۆیه‌ به‌میهره‌بانییه‌وه‌ 
لێی‌ پرسیی‌: »بۆ وا ماتی‌ ئاراس گیان؟ 
شوێنه‌كه‌ت به‌دڵ‌ نییه‌؟« ئاراس وتی‌: 

»به‌پێچه‌وانه‌وه‌، جوانترین شوێنه‌.

به‌تایبه‌تی‌ ئه‌و دره‌خته‌«.. دایكی‌ 
لێی‌ پرسی‌: »چ دره‌ختێك ئازیزه‌كه‌م، 

باخچه‌كه‌ پڕیه‌تی‌ له‌ دره‌ختی‌ جۆربه‌جۆر؟« ئاراس 
به‌درێژی‌ ئه‌وه‌ی‌ بۆ گێڕانه‌وه‌ كه‌ به‌چاوی‌ خۆی‌ بینیبووی‌‌و 
باسی‌ دره‌خته‌كه‌و گه‌وره‌یی‌ كرد، ئینجا وتی‌: »ئه‌و دره‌خته‌ 
زۆر گه‌وره‌یه‌، میوه‌یـــه‌كی‌ زۆریش لقه‌كانیان قورسكردوه‌.« 
دایكی‌ وتی‌: »ئه‌و دره‌خته‌ كاتێک‌ بچووك بوو، نه‌ گه‌وره‌بوو، 
نه‌ میوه‌ی‌ زۆریشی‌ ده‌گرت، به‌ڵام كه‌به‌باشی‌ ئاودراو هه‌وای‌ 

پێویستی‌ وه‌رگرت‌و خۆر به‌ باشی‌ لێی‌ دا، ورده
‌ ورده‌ گه‌وره‌بوو.« ئاراس پرسیی‌: »پێش 

ئه‌وه‌ی‌ گه‌وره‌بێت، به‌ری‌ ده‌دا؟« 

وی‌
شل
ئه‌ل
ل 
مه‌
ئه‌
ی‌: 
سین

وو
ن

ها
ته‌
ه‌د 
ه‌م
مح
ی‌: 
گار
نی

ڤێ‌
 با
ب.
ه‌: 
ه‌و
بیی
ه‌ره‌
 ع
له‌

مه‌زنه‌كه

4



له‌وه‌ڵامدا: »به‌ڵی‌ له‌ 
ته‌مه‌نێكی‌ دیاریكراودا 

به‌ری‌ داوه‌.«
ئاراس واق وڕماوبوو، پاش 

ماوه‌یه‌ك پرسیی‌:

»هه‌تاكو ئێستاش به‌رێكی 
زۆر ده‌دات، ئه‌ی‌ بێزارو ماندوو
نه‌بووه‌؟!« ئه‌مجاره‌یان باوكی‌ 

وه‌ڵامیدایه‌وه‌: »ئه‌و دره‌خته‌ به‌خشنده‌یه‌‌و 
پێی‌ خۆشه‌ به‌درێژایی‌ ته‌مه‌نی‌ خۆی‌ 

به‌ر‌و سێبه‌ره‌كه‌ی‌ خۆی‌ به‌بێ‌ 
به‌رامبه‌ر ببه‌خشێته‌ هه‌موان..

چونكه‌ ئه‌و به‌و كاره‌ 
دڵخۆش‌و ئاسووده‌ ده‌بێت.« ئاراس 

ده‌م به‌پێكه‌نینه‌وه‌ وتی‌: »كه‌واته‌ منیش 
وه‌كو ئه‌و دره‌ختــــــه‌ ده‌بم، چ چاكه‌یه‌كم 
له‌ده‌ست بێت، درێخی‌ ناكه‌م.« دایكی‌ 
باوه‌شی‌ پیاكردو ماچیكرد، ئینجا وتی‌: 
»چاكه‌كاری‌ به‌خته‌وه‌ری‌‌و ئاسووده‌یی‌ 

ده‌به‌خشێته‌ مرۆڤ.«

بێگومان چاكه‌كاریش 
بێ‌ ئاكام نابێ‌و ده‌بێته‌ مایه‌ی‌ 
ڕه‌زامه‌ندیی‌ خۆو ئه‌وانی‌ تر.«

ته‌واو

